
24.122 граѓани

 11.985  жени

12.137  мажи

 7.212 домаќинства

Бриф 12 Л о к а л е н  е к о н о м с к и  р а з в о ј  и  С о ц и ј а л н а  з а ш т и т а

О п ш т и н а  Р а д о в и ш
Советот на општина Радовиш брои 19
советници од кои по изборите во 2021 го
сочинуваат 9 жени и 10 мажи, што значи
чекор напред и балансирано учество на
жените и мажите во носењето одлуки на
локално ниво. Во Советот функционираат
11 постојани комисии, од кои претседатели
на 4 комисии се жени. Комисијата за
еднакви можности на жените и мажите
брои 6 (шест) члена од кои 4 жени и 2 мажи
а претседателка на комисијата е жена.
Програмата за ЛЕР 2022 година, не го
препознава унапредувањето на родовата
еднаквост преку кроење на мерките од
програмите на начин којшто обезбедува
еднаков пристап и полза за жените.
Општина Радовиш нема пракса на
консултации со претставници на граѓански 

Буџет на општина Радовиш за 
2022 изнесуваше

 524.575.966 МКД

Додека буџетот за ЛЕР изнесуваше 

 6.292.440 МКД 
односно 1,2% од вкупниот буџет на

општината за 2022.

Буџетот за ЛЕР е намален за 50% во однос
на 2021 година.

здруженија во фаза на планирање на
програмата и затоа со цел да се земат во
предвид различните потреби на мажите
и жените и врз основа на тоа да бидат
креирани мерки кои ќе ја намалат
родовата нееднкавост во локалниот
економски развој, социјалната заштита
и спортот.
Општина Радовиш нема одделение за
социјална заштита во рамките на
општината и голем дел од активности
од социјалната заштита се во
надлежност на Одделението за локален
економски развој. 



Н и з  ж е н с к и  л е ќ и

Од анализа на достапните планови и
програми утврдено е дека Општина
Радовиш има донесено Стратешки план за
локален економски развој на општините
Радовиш и Конче 2014-20209, а во текот
на 2022 година преку проект на УСАИД
започна да работи на нова Стратегија за
локален економски развој (2023-2028)
која е поврзана и со претходно донесената
Стратегија за ЛЕР и други локални
стратешки документи како што е
Стратегијата за поддршка на МСП и
вработување во општина Радовиш 2019-
2025. Со овој стратешки документ, се
создаваат можности малите и средни
претпријатија да генерираат вработување
во општина Радовиш и да придонесат кон
подобрување на квалитетот на живот на
граѓаните на локално ниво.
Жените претприемачи се наведени како
една од групите крајни корисници за
бесплатни тематски обуки за
поттикнување на вработување,
самовработување и конкурентност покрај
нови стартапи, мали претпријатија, млади
студенти, невработени и други
заинтересирани лица.

К о р и с т е н а  Р О Б  а л а т к а :
А н а л и з а  н а  б у џ е т  и
п о л и т и к и

Општината има усвоена Програма за ЛЕР 2022
година, во која се предвидени мерки и
активности кои се однесуваат на овој
приоритет, а се во рамки на соработката со
граѓански организации и меѓународни фондови.
За реализација на оваа програма од буџетот на
општината Радовиш предвидени се средства од
6.292.440 кои се распределени за учество и
реализација на евентуално одобрени проекти и
средства кои се наменети за ангажирање на лица
од социјално ранливи категории за изведување
на јавни работи во Општината. 
Општината има донесено Стратегија за развој на
туризмот во општина Радовиш 2019 -2025, која
произлегува од Стратегијата за локален
економски развој на општина Радовиш,
документ кој дава насоки за развојот на
општина Радовиш во повеќе области, но иако
жените можат да дадат голем придонес во
реализацијата на голем број од активностите
предвидени со оваа стратегија не се дадени
доволно информации на кој начин ќе бидат
вклучени.

Општина Радовиш ја имплементираше
програмата на УНДП за Општинско корисна
работа и за овој проект обезбедени се 1.000.000
МКД од УНДП и 500.000 МКД од општина
Радовиш. Проектот е од социјалната сфера преку
кој се ангажираат асистенти за посета и грижа за
стари и изнемоштени лица, лица со попреченост
и потешкотии во секојдневниот живот. Со овој
проект најчесто како лични асистенти се
ангажираат жени. Оваа мерка е во насока на
подобрување на квалитетот на животот на
старите лица и подобрување на системот за
грижа на старите лица исклучени од семејството
и заедницата. Со овој проект најчесто како лични
асистенти се ангажираат жени што доведува до
економско јакнење на жените.



Г л а в н и  н а о д и  

Н и з  ж е н с к и  л е ќ и

Во општината има мал број на
инцидентни проекти за економско
јакнење на жените и најголем дел од
жените немаат пристап до нив поради
неинформираност и неисполнување на
условите, тоа пред се сè проекти на
УНДП преку Агенцијата за вработување
наменети за обуки за невработени лица
и не се конкретни проекти наменети за
жени. Исто така жените немаат доволна
поддршка за отварање на бизниси, а
субвенции се даваат само за одредени
дејности и тие не се конкретно наменети
за жени. Од страна на општината не се
забележани специфични активности во
однос на јакнење на женското
претприемништво.

Во отсуство на Програма за социјална заштита
преку Програмата за ЛЕР во текот на 2022 година
е реализиран и проектот „Достапни и ефикасни
дигитални и социјални услуги на општините
Радовиш и Конче“ преку кој се отвори Центар за
поддршка на жени жртви на насилство.
Општината за потребите на Центарот издвои
1.000.000 МКД. Не е јасно како ќе се обезбеди
одржливост или проширување на опфатот со
оглед на релативно нискиот износ на планирани
средства за оваа намена. Според информациите
од надлежните, концептот на оваа мерка, допрва
ќе биде дефиниран. Може да заклучиме дека тоа
е единствената мерка во Програмата за ЛЕР која е
родово сензитивна и од која имаат бенефит
жените жртви на родово базирано насилство но
и други жени и девојки кои можат да ги користат
услугите на центарот.

Во програмата за Локален Економски Развој
во насока на економско јакнење на жените
предвидена е мерката за ставање во
функција на Локалниот економско -
социјален совет, а средствата одвоени за
оваа мерка се во износ од 50.000 МКД.
Во 2022 година родова нееднаквост е
забележана во распределбата на средствата
за ГОи во Радовиш. 
Од предвидените средства 1.300.000 МКД
се доделени на граѓански организации со
кои раководат мажи и ги задоволуваат
потребите на мажите според анализата
направена во фокус групата. 
Само 200.000 МКД се доделени на
Здружение на жени и не е јасно колку и на
кој начин жените имаат бенефит од овој
проект.се доделени на Здружение на жени и
не е јасно колку и на кој начин жените имаат
бенефит од овој проект.

На барање на ЗГ,,Скај плус” Центар за жртви на
семејно насилство Струмица од општината
Радовиш се одобрени средства во висина од
30.000 МКД за згрижување на жени жртви на
семејно насилство од сите општини  од
Југоисточниот регион наменети за
обезбедување на бесплатен престој, храна и
средства за лична хигиена.
Комисијата за социјална, здравствена и детска
заштита одлучува по поднесени барања и
иницијати од граѓани врз основа на Правилник
кој е усогласен со Националната програма за
социјална заштита а ја регулира поддршката во
неколку категории и тоа: природни непогоди,
супстандардни услови за живот и медицинско
лекување. Од буџетот на општина Радовиш во
текот на 2022 година се издвоени 65.000 МКД
по основа на 4 поднесени барања, а баратели
се жени за разлика од претходните години.

К о р и с т е н а  Р О Б  а л а т к а :
А н а л и з а  н а  б у џ е т  и
п о л и т и к и



З А К Л У Ч О Ц И  

При процесот на планирање и креирање
на буџетот не се прави разлика меѓу двете
фази на консултации (по однос на нацрт
плановите и по однос на нацрт буџетот).
Отсутството на мерки и активности
поврзани со економското јакнење на
жени во усвоените програми и планови за
2023 година, особено во програмата за
локален економски развој. Единствена
мерка за економско зајкнување на жените
е нивно вклучување во локални
манифестации за подготовка на
традиционална храна.  
Надлежните механизми за унапредување
на еднаквите можности на жените и
мажите на локално ниво не се вклучени
во подготовката на програмите и буџетот
на општината. 
Не е подготвена посебна програма со
мерки за еднакви можности
Недостасува систем за прибирање на
статистички податоци
Постоечките форми на вклучување на
жените применети во процесот на
планирање заради идентификација на
проблеми и прибирање на предлози и
мерки за финансирање се недоволни.
Големиот број на жени особено од
руралните средини кои се обраќаат на
општината ја покажува потребата од
приоретизација на нивните потреби и
проблеми 
Во однос на женското претприемништво
во општина Радовиш  има мал број на
жени носители на мали бизниси кои се
соочуваат со големи предизвици.

Од родовата анализа на програмите на
општина Радовиш во областа на локалниот
економски развој и социјалната заштита
утврдени се следниве заклучоци:

Локалната самоуправа нема мерки за
поддршка на женското
претприемништво.
Нема еднаков критериуми за еднаков
пристап на мажите и жените при
вработувањето.
Нема развиено политики за намалување
на невработеноста.
Во општина Радовиш има мал број на
граѓански организации кои работат во
областа на унапредување на родовата
рамноправност и човековите и
економските права.
Општината не соработувано со
граѓанскиот сектор на оваа тема и нема
конкретен акциски план за економско
јакнење на жените.
Жените не секогаш имаат пристап до
социјалните услуги, особено жените
националностите, инвалиди, од
руралните средини.

Општина Радовиш нема пракса на
консултации со претставници на граѓански
здруженија во фаза на планирање на
програмата и затоа со цел да се земат во
предвид различните потреби на мажите и
жените и врз основа на тоа да бидат креирани
мерки кои ќе ја намалат родовата нееднкавост
во локалниот економски развој, социјалната
заштита и спортот.



Оваа публикација е финансирана од Европската Унија.
Нејзината содржина е единствена одговорност на
авторите и не мора да ги одразува ставовите на
Европската Унија. 

Б У Џ Е Т С К А  
И Н И Ц И Ј А Т И В А  

Ш т о  п р е д л а г а м е  о п ш т и н а т а  д а
п р е з е м е ?

К о л к у  ќ е  ј а  ч и н и  о п ш т и н а т а ?

1.Донесување на Акциски план на КЕМ и
програма за реализирање на акцискиот план.
Во подготовката да се  вклучат претставници на
граѓанските организации од областа на родова
рамноправност.
2.Механизмите надлежни за интегрирање на
родовата еднаквост на локално ниво, да
развијат системи на анализа на статистички
податоци, евиденција на идентификуваните
потреби на жените и разгледување и давање
мислење по однос на годишните програми,
планови и нацрт буџетот.
3. Јакнење на капацитетите на
администрацијата во општината во областите
на родовата еднаквост и концептот на родово-
одговорното буџетирање, како и за родовите
прашања, лобирање, промовирање и активно
залагање за принципите на родова
рамноправност и еднакви можности на жените
и мажите;
4. Подобрување на соработката и напорите
помеѓу Локалната самоуправа, бизнис секторот
и граѓанските здруженија за воспоставување на
социјални партнерства со цел да се создаде
овозможувачка околина за економско
зајакнување на жени и нивно активно
вклучување во пазарот на трудот.
5. Поголема финансиската поддршка и
развивање на мерки за поттикнување и
афирмација на женскиот спорт. 

Овој бриф е дел од публикацијата Родова
анализа на програмите на општина Радовиш која
е подготвена од Асоцијација за унапредување на
статусот на жената во Македонија-Женска Акција
Радовиш во рамките на програмата за
подгрантирање на проектот “Низ женски леќи:
покревање на политики и буџетски иницијативи,
следење на спроведувањето на локалните
акциски планови за родова еднаквост”.

682.000 МКД
прва година

0 МКД

338.000  МКД

0 МКД

200.000  МКД
Поддршка на членство 

на девојчиња од основно
 училиште во 

спортските клубови


